
   — Ху калан «вăйсем пĕтеççĕ»...

Сакăрвуннă тултаран.

Апла мĕншĕн, асаттеçĕм,

Йывăç çулсерен лартан?

— Итлесем мана, мăнукăм,

Тимле ватă сăмахне.

Çывăрсан иртмест-çке кунăм,

Эпĕ тупнă ĕç тĕлне.

Ешĕл йывăçсем илемлĕх

Кӳрĕç тетĕп таврана.

Шăрăх чух, çулла пит меллĕн,

Сулхăнра ларса канан.

Йывăç айĕнчи çăл шывĕ

Пăл-пăл-пăл! палкать, куран.

Çӳресен хальхи пек сывă

Лартăпăр татах йăмра.

Çын, тупсассăн ĕç тĕлне,

Тăрăшать-çке кулленех.

Çавăнпа та ачаран

Ĕç тĕлне илен.

Ĕç çăкăр ыйтмасть санран,

Ĕç — телей пиллет.

  